
[bookmark: _GoBack]18.01.2018թ ՀՀ կառավարության մշտապես գործող ֆինանսատնտեսական նախարարական կոմիտեում տրված ««Ապահովագրության և ապահովագրական գործունեության մասին» ՀՀ օրենքում լրացումներ կատարելու մասին», ««Գրավատների և գրավատնային գործունեության մասին» ՀՀ օրենքում լրացումներ կատարելու մասին», ««Վճարահաշվարկային համակարգերի և վճարահաշվարկային կազմակերպությունների մասին» ՀՀ օրենքում լրացումներ կատարելու մասին», ««Արժութային կարգավորման և արժութային վերահսկողության մասին» Հայաստանի Հանրապետության լրացում կատարելու մասին» ՀՀ օրենքում լրացումներ կատարելու մասին» ՀՀ օրենքների նախագծերի վերաբերյալ առաջարկությունների և դիտողությունների 
	N
	Առաջարկության հեղինակը
	բովանդակությունը
	եզրակացություն

	1.
	ՀՀ նախագահի աշխատակազմ
	Նախագծերով սահմանված է, որ ղեկավար կամ նշանակալից մասնակից չեն կարող լինել դիտավորությամբ հանցագործության համար դատվածություն ունեցող անձը: Հարց է առաջանում, թե ինչու սահմանափակված չէ նշված դրույթը միայն տնտեսական համ ֆինանսական հանցագործություններով:
	ՀՀ կենտրոնական բանկի կողմից մանրամասն քննարկվել է Նախագծերի փաթեթում հանցագործությունների սահմանափակման հարցը: Այդուհանդերձ, հաշվի առնելով հարցի առնչությամբ ՖԱԹՖ հանձնարարականների պահանջները, դրանց իմպլեմենտացման միջազգային փորձը, ինչպես նաև ներպետական այլ ոլորտային օրենքներում առկա համանման ձևակերպումները (Հանրային ծառայության մասին ՀՀ օրենք, «Քաղաքացիական ծառայության մասին» ՀՀ օրենք և այլ)՝ կարծում ենք հանցագործությունների տարանջատումը ըստ տեսակների նպատակահարմար չէ և իր հերթին կհանգեցնի լրացուցիչ տարընկալումների:

	2.
	ՀՀ կառավարության աշխտակազմ
	Նախագծերով սահմանվել է, որ այդպիսի հանցագործության համար դատվածությունը պետք է հանված կամ մարված լինի: Ինչու չենք սահմանափակվում միայն պատիճը կրելու ժամանակահատվածով: Չէ որ դրանից հետո անձն ազատության մեջ է գտնվում և կարող է լինել ղեկավար կամ նլանակալից մասնակից:
	Դատվածության մարման ժամանակահատվածը անձի պատիժը կրելու հետևանքով նրա վարքագծի նկատմամբ պետության հսկողությունն է: Այդ ժամանակահատվածում անձը դեռևս լիարժեք չի համարվում հանցագործ չհանդիսացող, քանի որ քրեաիրավական առումով հանցագործի վարքագիծը հակված է կրկին անգամ քրեական օրենսգրքով արգելված արարք գործելուն: Այդ է պատճառը, որ մի շարք օրենքներով հանցագործություն կատարած անձի նկատմամբ պետությունն ընդունում է, որ տվյալ անձն ուղղվել է միայն դատվածությունը հանված կամ մարված լինելու դեպքում: Տես «Հանրային ծառայության մասին» ՀՀ օրենք, «Քաղաքացիական ծառայության մասին» ՀՀ օրենք և այլն: 

	3
	ՀՀ կառավարության աշխատակազմ
	ՀՀ կառավարությունը առաջարկել է հանել նշանակալից մասնակիցների կողմից դիտավորությամբ կատարված հանցագործության կասկածյալ, մեղադրյալ և ամբաստանյալ լինելու չլինելու վերաբերյալ դրույթները: 
	Ընդունելի է: ՀՀ կենտրոնական բանկը ի լրումն գրությամբ ՀՀ կառավարություն է ներկայացնում այդ դրույթները հանած Նախագծերի լրամշակված տարբերակները: 




